ԹԱԼԻՆ ՀԱՄԱՅՆՔԻ ՂԵԿԱՎԱՐ ՏԱՎՐՈՍ ՍԱՓԵՅԱՆԻ ՇՆՈՐՀԱՎՈՐԱԿԱՆ ՈՒՂԵՐՁԸ ՄԱՅԻՍԻ 1-Ի ԿԱՊԱԿՑՈՒԹՅԱՄԲ

Սիրելի՛ բնակիչներ,
Հայրենակիցներ,
Շնորհավորում եմ բոլորիս Մայիսի 1-ի՝ Աշխատավորի օրվա առթիվ։
Այս օրը պարզապես օրացուցային տոն չէ․ այն հարգանքի խոսք է յուրաքանչյուր աշխատողի հանդեպ, յուրաքանչյուր մարդու, ով իր գործով կյանք է տալիս գյուղին, համայնքին, երկրին: Աշխատանքը լուռ, բայց հզոր ուժ է․ այն կերտում է արժանապատվություն, ստեղծում արժեքներ և ձևավորում ապագա։
Թալին համայնքի հարգելի´ բնակիչներ, Թալինի համայնքապետարանի և ՀՈԱԿ-ների աշխատակիցներ, համայնքը զարգանում է ձեր ձեռքերի շնորհիվ, առաջ է գնում ձեր մտքերի ու նախաձեռնությունների շնորհիվ, և ամրապնդվում է ձեր հավատով ու համառությամբ։ Յուրաքանչյուր արված գործ`նույնիսկ ամենափոքրը, կարևոր ներդրում է ընդհանուր հաջողության մեջ։
Թող Մայիսի 1-ը լինի ոչ միայն շնորհավորանքի, այլ նաև գնահատանքի օր՝ յուրաքանչյուրիս չափազանց կարևոր աշխատանքի համար։ Մաղթում եմ ուժ, ստեղծագործ միտք, նոր հնարավորություններ և այն բավարարվածությունը, որը գալիս է սիրով արված աշխատանքից։
Հարգանքով՝ Թալին համայնքի ղեկավար
Տավրոս Սափեյան
